
Situaziun generala: Aria da la
mar dal nord pli fraida influenze-
scha l’aura en noss pajais.
Oz: Grischun dal nord e central:
En general alternant surtratg e da
temp en temp naivi. Temperatu-
ras enturn 4 grads. Sid ed En-
giadina: Alternant sur-
tratg e precipitaziuns.
Prognosa: En il nord èsi
mesemna e gievgia sur-
tratg. La gievgia vers sai-
ra naiv e plievgia. Venderdi e son-
da aura variabla. Il cunfin da naiv
è tranter 700 e 1000 meters. En il
sid èsi mesemna e gievgia detg su-
legliv. Perlung las Alps furmaziun
da nivels. Venderdi èsi surtratg e
sporadicamain poi plover, tranter
500 e 800 meters naivi.

■ L’AURA

I naiva vinavant

Svizra sin
plazza trais

(lq) En l’Europa ha la Svizra la terz
auta cumpart da migrants en rela-
ziun cun il dumber da popula-
ziun. En Svizra vivan 1,6 milliuns
immigrants, quai èn 22,9% da la
populaziun. Dapli immigrants
han il Luxemburg cun 37,3% e
Liechtenstein cun 33,5%.

115 cas da la
lieunga blaua

(lq) L’Uniun purila svizra trai ina
bilanza positiva da la vaccinaziun
cunter la lieunga blaua. La virola
saja ina buna protecziun ed ef-
fects secundars da num n’haja i
betg dà. Enfin la fin november
haja i dà mo 115 cas en Svizra, en
Frantscha dentant 30 000.

Tschendra ha
chaschunà l’incendi

(pocha) Tschendra deponida fallà
ha chaschunà l’incendi da la du-
mengia en damaun a Favugn nua
ch’ina stalla è brischada. Sin il pa-
lantschiu da l’abitaziun ch’è inte-
grada en la stalla haja ins deponì
tschendra da la pigna en ina sadel-
la da plastic. La tschendra che
n’èria para anc betg sfradentada
haja cuà e brischà atras la sadella
ed il palantschiu per dar alur fieu
a la laina da la stalla. Tras il fieu è
sa resultà in donn da bel e bain
100 000 francs. La polizia averte-
scha da deponer tschendra sin ta-
la moda e maniera. Er a Ruschein
saja ina chasa brischadà dacurt per
tals motivs ed il donn muntia là ad
in mez milliun francs.

(lq) La fracziun da la Partida
burgais-democratica dal Gri-
schun ha renvià la dumonda da
commembranza dad Ernst Nigg
ed Agnes Brandenburger en la
fracziun dal cussegl grond. Il
motiv per quella decisiun saja stà
il fatg che schebain la deputada
Agnes Brandenbuger sco era Ernst
Nigg sajan extrads da la pdb da
buna veglia e hajan fatg part da la

pps locala dad Igis-Landquart.
Els dus pon dentant restar en las
cumissiuns. La pbd ha era prì co-
nuschientscha dal program an-
nual e dal preventiv 2009 dal
chantun. La pbd è era da l’avis
ch’il turissem da rument stoppia
prender ina fin. La posiziun che
la brischera da Termin survegn en
il futur ha perquai dà bler da dis-
cussiunar a la seduta da fracziun.

Na a Nigg e Brandenburger

La pbd na vul betg Agnes Brandenburger ed Ernst Nigg. MAD

(lq) La fracziun da la Partida
socialdemocratica beneven-
ta la gulivaziun da la chare-
schia e l’augment da paja per
2% tar il persunal statal. La ps
è dentant da l’avis che quest
augment saja nagut auter che la
gulivaziun da la chareschia
ch’ins haja gulivà ils onns pas-
sads. Cun il preventiv po ella

s’accordar. Ella na va dentant
betg d’accord cun distgargiar
enavant ils pajataglias sco plani-
sà. La ps beneventa che tuttas
organisaziuns responsablas per
la dismessa dal rument ston bri-
schar quel en il futur a Termin.
Ella pretenda er ina megra pro-
moziun da l’integraziun dad
esters e dals asilants.

Promover l’integraziun

Adina damain lavur voluntaria
KEYSTONE

DA BERNARD CATHOMAS

Vulais vus far vossa la-
vur il meglier pussai-

vel? Èsi impurtant per vus
dad esser ina buna mamma
ed in bun bab, ina buna
scolara, in patrun cun sti-
ma? Na essas vus betg cun-
tent cun las soluziuns las
pli simplas? Di quai a vus
insatge dad esser respectada
dals vischins? Essas vus
pront da sa metter a dispo-
siziun per pensums pu-
blics? Attenziun: Vus essas
vus sin la meglra via dad
esser ambizius.

Tgi che è ambizius em-
prova da cuntanscher

renconuschientscha cun
quai ch’el fa. Carlo Janka
che dat tut per vegnir sin
il podest, Nino che fa ina
medaglia olimpica, l’autur
che vul reussir cun sias
ovras, l’artist che vul pla-
schair cun ses maletgs,
l’emprendista che vul far
in bun examen, il nego-
ziant che vul far bunas fa-
tschentas: Quai èn exem-
pels per persunas ambi-
ziusas. Senza ambiziuns
fissan bleras bunas chaus-
sas mai vegnida fatgas.
Carstgauns cun success
han per regla ina buna
purziun ambiziun. Senza
persunas ambiziusas en la
politica, en las fatschen-
tas, en il champ social, la
cultura, las medias, il
sport, la scienza, la scola,
… mancass bler. Ils ambi-
zius èn ils motors. Els
mettan en moviment svi-
lups e midadas e tegnan

tras fin a la reussida. Els
ristgan – er da perder.

Sche quai constat, daco
ha l’ambiziun savens in

tef negativ? Sco adina vai
per la mesira, dentant er,
co quella vegn giuditgada.
Sche dus fan il medem, po
in vegnir taxà sco ambizius
e l’autra sco dunna enga-
schada per la cuminanza.
As regurdais vus da Peter
Müller che vuleva esser
l’emprim en las cursas rapi-
das exact sco Bernard Rus-
si? Müller valeva sco spor-
tist plain ambiziuns negati-
vas, Russi sco persunalitad
briglianta ordaifer tuts du-
bis. Ambizius eran oma-
dus, l’in en in furma sim-
patica, l’auter irritava; forsa
er gia perquai ch’el discur-
riva dialect da Turitg?

Ina «sauna ambiziun» –
sco ins auda mintgatant

– è ina buna chaussa. Mo
cura è l’ambiziun «malsau-
na» e disturbanta? Franc
cur ch’ insatgi va sur tut or
per cuntanscher sias fina-
miras ambiziusas. U er, sch’

insatgi lavura mo per
l’atgna vanagloria, betg per
la chaussa.

Tranter ambiziuns posi-
tivas e «malsaunas»

fluctueschan ils cunfins sco
adina, cura ch’i va per du-
mondas da gust e senti-
ment. Fa insatgi cun tutta
ambiziun insatge che pla-
scha ad ins, accept’ins
senz’auter sia ambiziun. Va
ina chaussa encunter agens
giavischs vegni pli difficil.
Barak Obama ha battì ditg
encunter il bul dad esser in
«Ehrgeizling» senza per-
spectivas e tenuta. Uss ès el
president dals Stadis unids
da l’America. L’entir mund
quinta cun el – e cun ses
«change» ambizius.

Politichers èn – sa cha-
pescha en in bun senn

– ambizius da natira. Quai
è ina da lur meglras quali-
tads. Strusch insatgi auter
zuppa dentant quai cun
dapli premura. Gea betg
laschar sentir ambiziuns.
Blocher e Maurer demon-
streschan quai gist quests
dis exemplaricamain. In
politicher ha dad esser
modest ed umilitaivel ed
ha – sco els din – da pur-
tar per amur dals auters e
dal stadi quai che vegn sur
dad els.

Bun ch’els han, dasper la
modestia e l’umilitanza

che stattan bain a mintgin,
er lur purziun ambiziun.
Senza quella stessan els a
chasa a laschassan dar l’aria
per ils lareschs.

Ambizius? Ambizius!

Rätia Energia sa giustifitgescha
■ (lq) La Rätia Energia SA sa
giustifitgescha sia participaziun
ad in’ovra da cotgla en Germa-
nia. Per ella n’existia nagina con-
tradicziun tar ses engaschament en
la producziun da forza electrica
ecologica. La Germania saja per la
Rätia Energia ina fiera impurtan-
ta. Per la Rätia Energia haja la co-

tgla malgrà las critica pervi da las
emissiuns da CO2 bunas per-
spectivas. Ina quarta da l’electrici-
tad en Europa derivia d’ovras da
cotgla e la cotgla possedia era cun
distanza las pli grondas reservas tar
ils purtaders d’energia fossila. Re-
preschentants da l’inizitiva burgai-
sa Unterelbe vulan preschentar lur

puntg da vista questa emna en il
Grischun. L’engaschament da la
Rätia Energia ha era procurà per
intervenziuns parlamentaras en il
cussegl grond. Ultra da quai pre-
tenda la ps d’investar en energia so-
lara e dal vent enstagl en cotgla. Il
chantun è l’acziunari principal da
la Rätia Energia.

